
					ఈ పుట అచ్చుదిద్దబడ్డది




		
మీరును దప్పక దారనమేతు లై, వాలెంబు నిచటికి వచ్చుచుండి

యిద్దేవు దర్శించి యెలమి బ్రదక్షిణ, నతినుతిపూజాభిరతుల నలరఁ



	 







	తే.	
జేయుచుండుఁడు పూజ్యతఁ జెంది కడుఁ గృ, తార్థు లయ్యెద రెవ్వఁ డీహరికి ధన్వ

మాసమున నించుక హవిస్సమర్పణంబు, చేసెనేని యతం డొందు సిద్ధపదము.

	తే.	
ఒనర నుత్తరఫల్గునీయుక్త మైన, హరిదినంబున వృషభంబునందు నినుఁడు

మలయునప్పుడు వైశాఖమాసమునను, రండు మీ రిందు మరలఁ బెంబండువుగను.

	సీ.	
వచ్చి మీ రందఱు వైశాఖమునఁ దార, సిలి యర్ఘ్యపాద్యాభిషేచనములఁ

జందనాగరుఘనసారకాశ్మీరక, ద్రవధూపదీపనీరాజనముల

మందారకేతకీమల్లికాచంపక, నవతులసీదళనివహములను

బనసరసాలరంభానారికేళఖ, ర్జూరకాదికఫలస్తోమములను



	 







	తే.	
భక్తి దైవాఱఁ బానీయభక్ష్యభోజ్య, లేహ్యచోస్యాదికముల నాళీకనేత్రు

భావనారాయణుని మహాప్రభునిఁ దృప్తుఁ, జేసి తత్కృప వడయుఁ డీప్సితము లొదవు.

	తే.	
భావనారాయణార్పితపావనప్ర, సాదములు గొని చనుఁడు మీస్థానములకు

నివ్విభుననుజ్ఞు వడసి యేఁటేఁట నిట్లు, వచ్చుచుండుఁడు నియమంబు వాటిలంగ.

	తే.	
భావనారాయణుని మహాప్రభుని నీశు, భాసురం బగువైశాఖమాసమునను

గనుచుఁ బొగడుచు నుతుల నర్చనల నిడుచు, జనుఁ డభీష్టఫలంబులు నెనయుఁజుండి.

	వ.	
అని తెలుపుచున్న యప్పద్మసంభవునకు దివిజమహర్షిపుంగవు లిట్లని విన్నవించిరి.

	సీ.	
అఖిలాండనాయక యజ్ఞగర్భ సమస్త, నిర్జరనాథ వాణీసహాయ

భావనారాయణదేవుని సేవించి, సంతుష్టుఁ జేయ మే మెంతవార

మీవె సమర్ధుఁడ వీక్షణధ్యానస, న్నుతీసపర్యానమస్కృతులయందు

నైన నీయాజ్ఞ గాదనక ప్రత్యబ్దంబు, వాలెంబు నిచటికి వచ్చి దేవ



	 







	తే.	
దేవు బ్రహ్మాండనాయకు దివిజవంద్యు, నిందిరాధీశు సనకసనందనాది

పరమమునిగేయు బుధజనభాగధేయుఁ, గరము భజియించెదము భక్తవరద యనఘ.

	వ.	
మఱియు నుత్ఫుల్లగండస్థలయుగళుండును బుండరీకదళాయతేక్షణుండును దరస్మిత

చంద్రికావికాసాపసారితకలుషాంధకారుండును శంఖచక్రగదాభయప్రదర్శకభుజో

		 ఈ పేజీలో చివరి మార్పు 5 డిసెంబరు 2022న 01:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

